
«Աջակցություն Հայաստանի Արդյունահանող ճյուղերի թափանցիկության նախաձեռնությանը. լրացուցիչ ֆինանսավորում»  EGPS  Դրամաշնորհ թիվ TFOB4808

Տեխնիկական առաջադրանք

Գնումների մասնագետ

Նախապատմություն

Արդյունահանող ճյուղերի թափանցիկության նախաձեռնությունը (ԱՃԹՆ, EITI) բնական ռեսուրսների բաց և հաշվետու կառավարումը խթանող գլոբալ ստանդարտ է, որն ունի 56 անդամ պետություն (2022թ. հունվարի դրությամբ): Հայաստանի Հանրապետությունը ԱՃԹՆ-ի անդամ երկիր է 2017թ. մարտի 9-ից։
Արդյունահանող ճյուղերի թափանցիկության նախաձեռնությանը աջակցության ծրագրի (այսուհետ` Ծրագիր) ներքո Հայաստանի Հանրապետությունը Համաշխարհային բանկից (այսուհետ` Բանկ) ստացել է 500,000 ԱՄՆ դոլար գումարի դրամաշնորհ: 
Ծրագրի նպատակն է՝ աջակցել Հայաստանին մեծացնելու համար հանքարդյունաբերության ոլորտի թափանցիկությունն ու հաշվետվողականությունը՝ ԱՃԹՆ-ի ստանդարտի արդյունավետ ներդրման միջոցով:
Ծրագրի բաղադրիչներն են՝ (1) ԱՃԹՆ-ի զեկույցների պատրաստումը և ուղղորդումը, (2) կարողությունների զարգացումը, (3) հաղորդակցությունը և իրազեկումը:
Ծրագրի կառավարումն իրականացնում է ՀՀ վարչապետի աշխատակազմը (այսուհետ` Պատվիրատու):  Պատվիրատուն օգտագործելու է Ծրագրի միջոցների մի մասը՝ վարձելու համար անհատ խորհրդատու (այսուհետ` Խորհրդատու), որը պետք է իրականացնի գնումների մասնագետի ստորև նկարագրված գործառույթները: 

Առաջադրանքի նպատակը

Այս առաջադրանքի նպատակն է` աջակցել Պատվիրատուին Ծրագրի շրջանակում իրականացնել գնումներ։  

Ծառայությունների շրջանակը

Խորհրդատուն պայմանագրային հիմունքներով կատարելու է հետևյալ պարտականությունները.
· մշակել և թարմացնել գնումների պլանը՝ Բանկի գնումների կարգավորումներին և  STEP համակարգին համապատասխան,
· վարել գնումների գործընթացը՝ մշտադիտարկելով և, ըստ անհրաժեշտության, կիրառելով անհրաժեշտ միջոցառումներ, այդ թվում,  մրցույթների/առաջարկների վավերականության և համապատասխան պայմանագրերի ժամկետների երկարաձգումները ժամանակին (այսինքն՝ մինչև ժամկետների ավարտը) նախաձեռնելու համար, 
· վերանայել տեխնիկական բնութագրերը / տեխնիկական առաջադրանքները՝ գնումների տեսանկյունից,
· [bookmark: _GoBack]Համաշխարհային բանկի մրցութային ստանդարտ փաստաթղթերին համապատասխան պատրաստել մրցութային փաստաթղթեր, առաջարկների հարցումներ և գնանշումների հարցումներ, ըստ անհրաժեշտության՝ ստանալ Բանկի՝ առարկությունների բացակայության մասին հաստատում, հնարավոր հայտատուներին տրամադրել մրցութային փաստաթղթերը,
· պատշաճ կերպով պատրաստել, STEP համակարգ մուտքագրել և հրապարակել ծանուցումներ մրցութային առաջարկների մասին,
· ստանալ հայտերը/առաջարկները և դրանք անվտանգ ու գաղտնի պահել մինչև հրապարակային բացումը,
· աջակցել գնահատող հանձնաժողովի անդամներին հայտերի / առաջարկների բացման արարողությունն անցկացնելիս, հայտերը / տեխնիկական և ֆինանսական առաջարկները Համաշխարհային բանկի կարգավորումներին համապատասխան  գնահատելիս,
· ստուգել հայտերի/առաջարկների, տենդերային և կատարողական երաշխիքների, MAF-երի, ապահովագրության և այլնի համապատասխանությունը մրցութային փաստաթղթերի/առաջարկության մեջ սահմանված պահանջներին,
· պատրաստել գնահատման հաշվետվությունները և առաջարկները պայմանագրերի շնորհման համար և պահանջի դեպքում՝ ստանալ Բանկի առարկությունների բացակայության մասին հաստատումը,
· պատրաստել և ավարտուն  տեսքի բերել մրցութային առաջարկների փաթեթները  յուրաքանչյուր խորհրդատվական առաջադրանքի համար,
· ըստ անհրաժեշտության՝ պատրաստել մրցութային փաստաթղթերի, առաջարկների հարցումների կամ պայմանագրերի փոփոխությունները, 
· յուրաքանչյուր գնման գործարքի ժամանակ պատվիրատուին կամ ծրագրի ղեկավարին ամսական կտրվածքով կամ ըստ պահանջի զեկուցել գործարքի կարգավիճակի մասին, 
· պատրաստել, STEP համակարգ մուտքագրել և հրապարակել ծանուցումներ գնման և պայմանագրի շնորհման մասին,
· օգտագործել STEP համակարգը Ծրագրի շրջանակներում գնումների գործարքներ ստեղծելու և դրանց հետևելու համար,
· փաստաթղթավորել և պահել բոլոր գրանցումներն աուդիտի և Բանկի՝ գործարքից հետո ստուգման (post review) համար,
· կատարել գնումների հետ կապված ցանկացած այլ առաջադրանք՝ ըստ ստացված հանձնարարության:

Պահանջվող որակավորումը 

Սույն առաջադրանքը կատարելու համար կընտրվի այն անհատ խորհրդատուն, որը կունենա ներքոհիշյալ որակավորումը և փորձը.  
· բարձրագույն կրթություն ֆինանսների, բիզնեսի կառավարման կամ տնտեսագիտության ոլորտներում,
· առնվազն 5 տարվա աշխատանքային փորձ միջազգային ֆինանսական կազմակերպությունների (Համաշխարհային բանկ, Ասիական զարգացման բանկ, Եվրոպական վերակառուցման և զարգացման բանկ, Եվրոպական ներդրումների բանկ) կողմից ֆինանսավորվող ծրագրերում,
· իր պարտականությունները կատարելու համար անհրաժեշտ օրենսդրության իմացություն,
· Համաշխարհային Բանկի գնումների կանոնների և ընթացակարգերի իմացություն,
· հայերենի և անգլերենի գերազանց իմացություն,
· համակարգչային փորձ և հմտություններ (MS Word, MS Excel, Internet և այլն)։

Վարչարարական հարցերը

Խորհրդատուն (Գնումների մասնագետը) հաշվետու է Վարչապետի աշխատակազմի ԱՃԹՆ ազգային քարտուղարության ղեկավարին:
Խորհրդատուն վարձվելու է Պատվիրատուի կողմից և վճարվելու է դրամաշնորհի միջոցներից ամսական փաստացի աշխատած աշխատաժամանակի դիմաց՝ կիրառելով Ծառայությունների մատուցման Պայմանագրում սահմանված օրական տարիֆը: 
Խորհրդատուի կողմից մատուցվող ծառայությունների ընդունումը և դրանց վճարումը իրականացնելու է Պատվիրատուն՝ հիմք ընդունելով Խորհրդատուի  հաշվետվությունները և Պատվիրատուի կողմից ծառայությունների ընդունումը։   

Տևողությունը

Խորհրդատուն վարձվելու է Դրամաշնորհային ծրագրի իրականացման ողջ ժամանակաընթացքի համար: Դրամաշնորհային համաձայնագրի ժամկետի երկարաձգման դեպքում աշխատանքային պայմանագրի երկարաձգումը կքննարկվի:



